Prof Wentzel Coetzer bied die volgende twee Pastorale beradingskursusse aan by Potchefstroom:
Vergifnis - Saterdag 30 Januarie 2010
In hierdie kursus word daar enersyds word aan die hand van talle praktiese voorbeelde gefokus op die vernietigende effek van bitterheid en onvergewensgesindheid – ook betreffende die impak daarvan op die betrokke persoon se liggaam.  Andersyds word die bevrydende en genesende krag van vergifnis uitgespel en ook met talle voorbeelde uit die praktyk geïllustreer.  Dikwels is ’n rouproses eers nodig voordat vergifnis kan realiseer – rou oor alles wat aan jou gedoen is en wat jou ontneem is of wat jy nooit ontvang het nie.  Die sewe stappe van so ’n rouproses word bespreek.  Daarna word aandag gegee aan die nege stappe wat deel uitmaak van die proses van vergifnis.  Ten slotte word gefokus op die tipiese kenmerke wat bevestig dat vergifnis ’n werklikheid geword het.

Ontlonting (defusing), de-aktivering (debriefing) asook sekondêre trauma en medelye-moegheid (compassion fatigue) - 20 Februarie 2010
In hierdie kursus word enersyds klem gelê op die prosesse van ontlonting en de-aktivering.  Dit gaan oor praktiese riglyne met betrekking tot die optrede van die berader op die trauma toneel of kort daarna.  Daar word onder andere ook gelet op die voorbeeld van ontlonting van bankpersoneel na ’n bankroof.  Andersyds val die klem dan ook op beraders en persone in die mensgerigte beroepe wat voortdurend besig is om te gee, en in die proses intens betrokke raak by die pyn en seer van andere.  Die gevolg is dan dikwels dat die berader/terapeut self “getraumatiseer” en emosioneel gedreineer word tot by ’n punt van totale moedeloosheid en uitsigloosheid.  Ook in hierdie verband word praktiese riglyne voorgestel.
Beide kursusse se koste is: R170 (sluit in sleutelnotas en verversings).  ’n Handleiding is vir elk opsioneel te koop - R150 (plus R20 vir posgeld) vir elke handleiding.
Beide se Tydsduur is:  08.00 – 13.00

Beide word aangebied by: Gastehuis aan linkerkant van hoofgebou van ALS-Groep - 2 km uit Potchefstroom op Johannesburg pad (N12) aan linkerkant 

GPS koördinate: Suid: 26.69543   Oos: 27.13456

Navrae en bespreking:  083 660 0409 of 018 294 7457 of

wentzelcoetzer@telkomsa.net (tuis)
wentzel.coetzer@nwu.ac.za (universiteit)

